
MELISA FORIC PLASTO’

Doprinos Odsjeka za historiju Filozofskog fakulteta Univerziteta
u Sarajevu nastavi historije u Bosni i Hercegovini (1950-2025)

Apstrakt

Od svog osnutka Odsjek za historiju Filozofskog fakulteta u Sarajevu pored znacaj-
nog nau¢nog doprinosa razvoju historografije Bosne i Hercegovine imao je vaznu ulogu
u obrazovanju brojnih generacija istraZivaca, nauc¢nika, muzeologa te, u najve¢em broju,
nastavnika historije. Metodika nastave historije kao klju¢na oblast u obrazovanju budu-
¢ih nastavnika bila je zastupljena u svim nastavnim programima pocev od 1950. godine
pa sve do danas, a metodicari angaZzirani na Odsjeku za historiju svojim djelovanjem
povezivali su nau¢na dostignuéa, nastavnu teoriju i nastavnu praksu u funkcionalnu cje-
linu koja je davala pecat nastavi historije u osnovnim i srednjim Skolama. U radu se
prezentira navedeni doprinos metodiCara i nastavnika Odsjeka za historiju oblikovanju
nastave historije u Bosni i Hercegovini koji se manifestira u kreiranju nastavnih progra-
ma, udZbenika, strategija i drugih programa za nastavu historije u Bosni i Hercegovini od
njenog osnivanja do savremenog doba. Taj doprinos se najbolje moze pratiti kroz udzbe-
nike historije, stru¢ne i nau¢ne radove iz oblasti nastave historije, stru¢na usavrSavanja
te rasprave u vezi s promjenama nastavnih sadrZaja i nastavnih praksi.

Kljuéne rije¢i: metodika nastave historije, nastavni predmet historija, udZbenici, na-
stavni programi, nastavna praksa

Abstract

Since its founding, the Department of History of the Faculty of Philosophy in Saraje-
vo in addition to its significant scientific contribution to the development of historiograp-
hy in Bosnia and Herzegovina, has played an important role in the work of numerous
generations of researchers, scientists, museologists and the largest number of history
teachers. History teaching methodology as a key area in the education of future tea-
chers has been represented in all study program curricula since 1950 until today, and

"Melisa Fori¢ Plasto, Univerzitet u Sarajevu - Filozofski fakultet, Franje Rackog 1, 71000 Sarajevo, Bosna
i Hercegovina, email adresa: melisa.foric@ff.unsa.ba.

the methodologists engaged in the Department of History have, through their work,
connected scientific achievements, teaching theory and teaching practice into a functi-
onal whole that has given its mark to the teaching of history in primary and secondary
schools. The paper intends to present the aforementioned contribution of the methodo-
logists and professors of the Department of History in the development and shaping of
curricula, textbooks, strategies and other programs for teaching history in Bosnia and
Herzegovina from its establishment to the modern era. This contribution is most visible
through history textbooks, professional and scientific works in the field of history teac-
hing, professional development, and discussions regarding changes in teaching content
and teaching practices.

Keywords: History teaching methodology, history subject, textbooks, teaching pro-
grams, teaching practice

Uvod

Osnivanjem Katedre za historiju na tek osnovanom Filozofskom fakultetu
Univerziteta u Sarajevu, napravljen je znacajan iskorak u institucionalnom ra-
zvoju historijske nauke u Bosni i Hercegovini, §to je bilo u skladu sa zama-
hom naucnog i tehnoloskog razvoja nakon Drugog svjetskog rata! Susret sa
historijatom Odsjeka za historiju i njegovom djelatno$éu ne moZze zapoceti bez
uvida u pregledne tekstove posvecene vaznim obljetnicama koji su objavlje-
ni u Spomenicama Filozofskog fakulteta 1980. i 2010. godine te priloga Edi-
na Radusié¢a i Emira Filipovi¢éa povodom Sest decenija Odsjeka za historiju?,
gdje se vidi pozitivno djelovanje Odsjeka i njegovih ¢lanova u nauéno-istraZi-
vackom i cjelokupnom razvoju bosanskohercegovackog drustvu, prije svega,
obrazujuéi generacije stru¢njaka i nau¢nika.* Od katedre sa prvobitno Cetiri
zaposlena nastavnika izrastao je Odsjek koji je u svojih 75. godina postojanja
okupio 60 nastavnika i saradnika koji su svojim nau¢nim i pedagoskim radom
dali doprinos historiografiji i obrazovanju u Bosni i Hercegovini.* Od pocetka
svog djelovanja Odsjek za historiju bilo je upuéen na kreiranje programa koji
¢e svojom kvalitetom odgovoriti na potrebe drustva te obrazovati kadrove za
sve nivoe obrazovanja u Bosni i Hercegovini, kao i za potrebe nauke, muzeja,
"Miligi¢ 2007, 85-100.
2Spomenica 1980, 27-30; Spomenica 2010, 113-114; Radusi¢, Filipovi¢ 2010, 169-171.
3Duranovié, Fori¢ 2025, 241-242.

“lmena i biografije nastavnika i saradnika publikovana su u izdanjima spomenica kao i prigodnim izda-
njima Spomenica 1980, 30-42; Spomenica 2010, 115-142; Radusi¢, Filipovi¢ 2010: 169-171.

arhiva itd.° Ta misija je zasigurno obavljena jer se procjenjuje da je do 2025. go-
dine ukupno 1200 studenata okoncalo svoje Skolovanje na Odsjeku za historiju,
i to kroz tri studijska ciklusa, dodiplomski, poslijediplomski i doktorski.® Najveci
dio diplomiranih studenata svoj profesionalni put pronasao je u obrazovnom si-
stemu, kao nastavnici u osnovnoj ili profesori u srednjoj Skoli, dok je nesto manji
broj svoju karijeru gradio u nau¢nim i kulturnim institucijama kakvi su fakulteti,
instituti, muzeji, arhivi, kulturna drustva, biblioteke u Bosni i Hercegovini i izvan
nje. Brojni alumni Odsjeka za historiju obavljali su i obavljaju funkcije na razli¢i-
tim politickim i drzavnic¢kim pozicijama, u diplomatiji, ali i javhom prostoru kao
novinari i kulturni radnici. Bez obzira na Siroko otvorene moguénosti profesio-
nalnog razvoja koje su opée formuliranim studijskim planovima i programima
historije bili kreirani, najveci dio diplomiranih studenata ipak je ostao upucéen na
nastavu i obrazovanje. S tim u vezi, Odsjek za historiju nastojao je biti generator
pozitivnih ideja koje ée povezati nauku i njenu implementaciju u nastavni pro-
ces na nizim nivoima obrazovanja. lako se u navedenim prigodnim izdanjima
posvecenim vaznim obljetnicama u najvecoj mjeri istiCe doprinos Odsjeka za
historiju u razvoju nauke, ovim se prilogom Zeli istaéi i onaj, u izvjeStajima Ce-
sto nevidljiv, doprinos Odsjeka i njegovih ¢lanova razvoju i oblikovanju nastave
historije u Bosni i Hercegovini.

U dostupnoj gradi rasutoj u ¢lancima i prilozima objavljenim u razli¢itim na-
uénim i struénim Casopisima, izvjeStajima sa savjetovanja, seminara i skupsti-
na, nastavnim planovima i programima te udzbenicima historije, bibliografijama
naucnih i struénih ¢asopisa susreéu se imena ¢lanova Odsjeka iz ¢ega se vidi
njihovo aktivno ucesce kao kreatora, reformatora i promotora rezultata histo-
riografije, standarda i nauc¢nih principa historijske nauke u nastavhom proce-
su. Pojedini podaci dostupni su iz personalnih biografija iako je u njima vece
teziSte dato na naucni, a manje na nastavni angazman. Iz tih rasutih dijelova,
ovim radom tezi se kreirati okvir za sagledavanje i ocjenu doprinosa Odsjeka za
historiju za nastavu historije u Bosni i Hercegovini. Analizirajuéi dostupnu gradu
procjenjeno je da se djelovanje Odsjeka u oblasti nastave historije moze pratiti
kroz Cetiri segmenta: inicijalno obrazovanje buducih nastavnika, u¢esée u re-
formskim procesima, profesionalna podrska stru¢nom usavr$avanju nastavnika
te struéni i drustveni angaZzman Sto su i sadrZaji koji se predstavljaju u nastavku.

®Spomenica 1980, 27.
5Mesihovi¢ 2025, 8.

Inicijalno obrazovanje nastavnika

Za inicijalno obrazovanje nastavnika kroz svih 75. godina djelovanja klju¢na
je opredijeljenost Odsjeka ua historiju Filozofskog fakulteta Univerziteta u Sara-
jevu u kreiranju kvalitetnih nastavnih planova i programa koji ¢e obuhvatiti Siro-
ki spektar znanja, vjestina i kompetencija kako bi studente pripremila za njihov
bududi poziv. Uz usvajanje znanja na stru¢nim predmetima od velike vaznosti
bilo je i razvijanje pedagoskih i nastavnickih kompetencija putem predmeta Me-
todika nastave historije. Analizom nastavnih programa studija historije pokaza-
no je da je ovaj predmet bio zastupljen u svim nastavnim programima Odsjeka,
te da je bio pozicioniran na zavr$nu godinu studija, u zimskom semestru kao
teorijski a u ljietnom kao prakti¢ni vid nastave sa obavezom realizacije metodic-
ke nastavne prakse u osnovnim i srednjim Skolama.” Prelaskom na reformirani
koncept studija i nastavni program u u duhu bolonjskog procesa desile su se
izviesne promjene kojima se nastojalo pronadi adekvatno rjeSenje kreéudi se od
zadrZavanja opceg karaktera studija do formuliranja smjerova - nastavni¢kog
i nauénog gdje je i metodika imala svoje mjesto u sinergiji sa predmetima iz
pedagosko-psiholoske grupe predmeta. Najvedi iskorak nacinjen je promjer-
nom nastavnog programa u 2019. godini kada je metodika nastave historije
kao oblast uvrStena u program svih pet godina studija Cime se je nastojala
ojacati mati¢nost Odsjeka za historiju u izgradnji nastavni¢kih kompetencija
specifi¢nih za nastavu historije ali i pojaCati nedostajuci prakti¢ni rad studenata
kako na oglednim ¢asovima na fakultetu tako i u Skolama.® Navedenim progra-
mom ispoStovana je preporuka Europske komisije za nastavnicke fakultete i
zastupljenost kredita u vrijednosti od 60 za predmete iz pedagosko-psiholoske
i didakticko- metodic¢ke grupe predmeta,® dodatno formulirana i u preporuci
Ministarstva obrazovanja, nauke i mladih Kantona Sarajevo.

Ovakva promjena sigurno ne bi bila ostvarena da nije postojala vec Cvrsto
oblikovana staza koju su utemeljili nastavnici koji su bili angaZirani na pred-
metu Metodika nastave historije. Oni su svojim radom i zalaganjem prije svega

7 Za viSe podataka o poloZaju metodike u nastavnim planovima i programima vidi: Duranovi¢, Forié
2025, 243-244,

8Duranovi¢, Fori¢ 2025, 244-246.

®Duranovié, Fori¢ 2025, 246-252,

0 European Commission/EACEA/Eurydice 2021, 66.

" Uputstvo o zastupljenosti sadrzaja psiholosko-pedagoske i metodi¢ko-didakticke grupe nastavnih
predmeta u studijskim programima nastavnickih usmjerenja 2018, 46-47.

oblikovali sadrzaj predmeta i pripremali niz buducih generacija nastavnika
historije te formirali osnov da se metodika postepeno izdvaja u oblast koja ¢e
uz znanja iz historiografije razvijati specifi¢ne kompetencije za nastavni¢ki poziv.

O angazmanu metodicara prvih godina rada Odsjeka za historiju nema po-
dataka, ali se potreba za angaziranjem stalnog nastavnika veoma brzo ocitovala
u smislu postizanja stalnog i stabilnog rjeSenja. Prvi stalni nastavnik metodike na
Odsjeku za historiju bio je Ekrem Mursel. Roden je 1907 godine u Ljubinju. Na-
kon zavrSetka osnovnog i srednjeg obrazovanja u Mostaru, odlazi na studij u Be-
ograd gdje je na tamosnjem Filozofskom fakultetu zavrsio studij narodne i opste
historije kao glavnog predmeta i geografije. Po povratku u Bosnu i Hercegovinu
radio je kao nastavnik u sarajevskim gimnazijama, prvoj i drugoj muskoj, Serijat-
skoj gimaziji, a kasnije u Partizanskoj gimnaziji, UCiteljskoj Skoli i Drzavnoj klasi¢-
noj gimnaziji. Zbog ranije ostvarene uspje$ne saradnje na poziv profesora Ante
Babi¢a i Hamdije KapidZi¢a dolazi na Odsjek za historiju. Klju¢na kvalifikacija za
njegov angazman je bila iskustvo u nastavni¢kom radu, izrazite sposobnosti u
metodici razvijene dugom praksom i savjesnim shvatanjem uloge nastavnika te
sigurno vladanje predmetom, pokazivanjem interesa i za teoretska pitanja meto-
dike nastave u srednjoj Skoli, kako je navedeno u ocjeni prilikom izbora!? Ostalo
je zabiljeZzeno da je pred njim stajao pionirski zadatak organiziranja nastave koja
se sastojala iz predavanja, konsultacija i hospitacija i da se on uprkos brojnim
teSko¢ama (nepostojanje struéne literature, nepostojanje katedri za pedagogiju i
psihologiju te nepotpuna nastava iz pedagogije) kojem je on pristupio sa velikim
Zarom i voljom koristeci se vlastitim iskustvom i zeljom za unaprijedenje nastave
historije® Na Odsjeku je radio do penzionisanja 1974. godine, a godinu nakon
toga je preminuo. Bio je ¢lan Drustva istoriGara BiH i aktivno je ucestvovao u
razli¢itim aktuvnostima Drustva u vezi sa nastavom historije. Bio je ¢lan komisija
za izradu nastavnih programa za predmet historija u osnovnoj i srednjoj skoli i
priredio nekoliko priloga objavljenih u GodiSnjaku drustva istoriCara BiH.

Stanko Perazié¢ roden je 1927 godine u Vukovcima kod Podgorice. Studij
historije u Sarajevu zavrsio je 1955. godine u drugoj generaciji studenata, nakon
¢ega je radio kao profesor historije u viSe gimnazija u Bosni i Hercegovini. Bio
je direktor gimnazija u Jajcu i Zenici, a zatim pedagoski savjetnik za historiju u
Republickom pedagoskom zavodu. Kao metodicar, a kasnije u zvanju predavaca

2 Petrovic¢ 1979, 351-352.
®lbid, 352.

na predmetu Metodika nastave historije Odsjeku za historiju radio je od 1975. do
1980. godine. Autor je nekoliko udZbenika historije za osnovne i srednje Skole i
nekoliko stru¢nih ¢lanaka iz oblasti teorije i prakse metodike nastave historije.
Bio je redovan Clan komisija za izradu nastavnih planova i aktivno je djelovao u
Drustvu istoriCara BiH u sekciji za nastavu historije, te bio uesnik vise simpozija
o nastavi historije

Fahrudin Isakovié¢ (1930-2001) bio profesor historije u Skoli za usmjereno
obrazovanje "Bracda Ribar" (kasnije Tre¢a gimnazija) i honorarno angaziran kao
metodiCar nastave historije na Odsjeku za historiju Filozofskog fakulteta u Sa-
rajevu od 1980. do 2000. Objavio je veci broj udzbenika historije za osnovne i
srednje Skole u sarajevskim izdavackim preduzecéima "Svjetlost" i "Veselin Ma-
sle$a", te niz priloga iz metodike nastave historije (Godisnjak Drustva istoricara
Bosne i Hercegovine, Nastava povijesti, Putevi i dostignuéa, Nasa Skola i dr.).®
Posebno je znacajan njegov rad tokom rata 1992-1995. kada je bio angaZiran
kao pomocénik u Sekretarijatu za obrazovanje RBiH, a nakon rata obavljao je
duznost sekretara Ministarstva za obrazovanje, nauku, kulturu i sport Kantona
Sarajevo. Tada je u€estvovao u radnim timovima za izradu nastavnih programa
i prvih udzbenika Republike Bosne i Hercegovine.

Snjezana Vasilj (1954) diplomirala je historiju i arheologiju na Sveucilistu
u Zagrebu, a kasnije na istom sveuciliStu magistrirala i doktorirala arheologi-
ju. Na Odsjeku za historiju Filozofskog fakulteta u Sarajevu radila je u periodu
1980-1992, na predmetu Opca historija starog vijeka, a od 2000. do 2015. na
predmetu Metodika nastave historije. Autor je znacajnog broja znanstvenih ra-
dova iz oblasti arheologije i anticke historije, ali i udZbenika za nastavu historije.®

Od 2016. godine na Odsjeku za historiju angaZirana je Melisa Fori¢ Plasto, prvo
u zvanju asistenta, zatim viSeg asistenta a od 2025. kao docent na oblasti Meto-
dika nastave historije ¢ime je Odsjek ponovno dobio metodiara u nastavnom

zvanju.

Svi nastavnici su tokom svog angazmana na Odsjeku, manije ili viSe, bili uklju-
¢eni u procese oblikovanja nastave historije prvenstveno u inicijalnom obrazo-
vanju nastavnika uvodeci nove strategije poucavanja nastave historije, ukazujuci
na aktuelne probleme, inovirajuc¢i studijske programe sadrzajima i najnovijom
“Spomenica 1980; Spomenica 2010, 123-124.

> Spomenica 2010, 124.
6 Spomenica 2010, 136.

literaturom koja je bila neophodna za izvodenje nastave.” Osim inicijalnog ob-
razovanja bili su odgovorni za organizovanje i provodenje struénih ispita ¢ime
su mladi nastavnici nakon zavr§enog studija i obavljanje pripravni¢kog staza do-
bijali licencu ¢ime se potvrduje kontuniurana uklju¢enost Odsjeka za historiju u
procese vezane za nastavu. Nazalost, nakon rata 1992-1995. godine i usposta-
vom administrativnog sistema odredenog Daytonskim mirovnim sporazumom
i ustavom Bosne i Hercegovine, ovakav angaZman je postao suZen na razinu
Kantona Sarajevo te djelomi¢no na Federaciju Bosne i Hercegovine.

Nastava historije i reformski procesi

Ucesce u reformskim procesima vezanim za nastavu historije vazan je se-
gment u kojem su ¢lanovi Odsjeka za historiju Filozofskog fakulteta u Sarajevu
dali svoj znacCajan pecat. Ovaj angazman najbolje se moze vidjeti na temelju
kreiranja nastavnih programa, reformskih procesa u obrazovanju koji su imali
znacajan uticaj za nastavu historije te pripremanje ili recenziranje udzbenika.
Ove aktivnosti moZzemo sagledati kroz tri hronoloske faze u skladu sa djelo-
vanjem pojedinih generacija histori¢ara i ¢lanova Odsjeka. Za period 1960-70.
godina u kreiranju nastavnih programa najaktivnije su djelovali Ekrem Mursel i
Stanko Perazié. Kada je krajem 1970-tih sprovedena reforma studijskog progra-
ma koja je uvela predmete iz nacionalne historije Bosne i Hercegovine, sli¢ni
procesi su se nastojali prenijeti i na nastavne programe osnovnih i srednjih
Skola, §to je bilo izazovno s obzirom na ukupnu reformu obrazovanja kojim su
ukinute gimnazije i uvedeno srednje usmjereno obrazovanje. U tom angazma-
nu su se istakli Stanko Perazi¢, lljas HadZibegovi¢, Rade Petrovié. Ve¢ tokom
1980-tih godina u skladu sa angazmanom na Odsjeku za historiju u komisijama
za izradu nastavnih programa uz llijasa HadZibegovica viSe se pojavljuje Fahru-
din Isakovié, ¢ime se potvrduje opredjeljenost Odsjeka da okupi stru¢njake iz
oblasti historiografije, metodike ali i da se u procese reformi ukljuce i pojedini
nastavnici iz srednjih Skola, Cija imena susre¢emo u radnim timovima za izra-
du nastavnih programa. Tokom sedamdesetih i osamdesetih godina nastavnici
Odsjeka za historiju nisu se uklju€ivali u pisanje udZbenika, ali su ih recenzira-
li. Tako vidimo aktivne recenzente lljasa Hadzibegovic¢a, Tomislava Kraljadica,
Radu Petrovic¢a, Envera Imamovica, itd.

7Duranovié, Fori¢ 2025, 243-245

Izbijanjem agresije na Bosnu i Hercegovinu i rata 1992-1995. godine dola-
zi do temeljitih promjena nastavnih programa kojima se Zeljelo ukloniti svako
naslijede proslog socijalistickog sistema te uvesti novi sadrzaji vezani za nove
nacionalne ideologije’® Treba spomenuti da se u prvobitnim aktivnostima pri-
lagodavanja nastavnih planova i programa te udZbenika za Skolsku 1993/94.
godinu posebno angazirao Iljas Hadzibegovi¢ zajedno sa Fahrudinom Isako-
vicem.® Medutim, krajem 1993. godine i tokom 1994. godini zapocinje aktivni-
ji angazman drugih nastavnika Odsjeka za historiju na izradi novih nastavnih
planova i udZbenika koji u nastavnim programima i udzbenicima veéi naglasak
stavljaju na historiju BoSnjaka kao nacionalne grupe $to je u vezi sa kontekstom
vremena u kojemu su pripremani i izdani. Tu su se narocito istakli Fahrudin Isa-
kovi¢, Enver Imamovic, Enes Pelidija, Ibrahim Tepic, koji se pojavljuju kao autori
nastavnog plana i programa za osnovne i srednje Skole te udzbenika giji je
izdavac bilo Ministarstvo obrazovanja, nauke, kulture i sporta Republike Bosne
I Hercegovine. Oni su Stampani 1994. godine u Sloveniji i dopremljeni kroz sara-
jevski tunel u opkoljeno Sarajevo.?° Ovi udzbenici dozivjeli su jo$ dva reizdanja
od strane izdavacke kuce Svjetlost te su koriSteni su sve do 2003. godine.?

Godine 2001. u skladu sa poku$ajima harmonizacije obrazovnih sistema na
prostoru Federacije Bosne i Hercegovine prireden je prijedlog nastavnih pro-
grama za predmet historija za osnovne i srednje Skole.?2 Komisije koje su radile
na pripremi bile su multinacionalnog sastava a ideja je bila napraviti programe
u skladu s evropskim standardima bez ideologije i negativnih sadrzaja u kojima
Ce biti ispoStovana volja sva tri naroda. Ispred Odsjeka za historiju u komisiji
su uéestvovali Zijad Sehié, Esad Kurtovié, Edin Radusi¢, Salmedin Mesihovi¢ a
koordinator projekta bio je Dubravko Lovrenovi¢. U skladu sa navedenim pro-
gramom kojeg je usvojilo Federalno ministarstvo obrazovanja, nauke, kulture i

8 Fori¢ Plasto 2024, 373-425.

¥ Nastavni program historije za gimnaziju opéeg smjera iz 1993. izradio je multinacionalni tim stru¢nja-
ka u sastavu prof. dr. llijas HadzZibegovié, prof. dr. Boris Nilevi¢, prof. dr. Enes Pelidija, Ton¢i Grbelja,
prof, Fahrudin Isakovié, prof, i Tanja Zarkovi¢ Tafro, prof, Nastavni plan i program za |, Il, Il i IV razred
gimnazije: Povijest - Istorija, u: Nastavni plan i program za gimnaziju, Republi¢ki pedagoski zavod
Sarajevo, Sarajevo 1993, 95-111.

20 Jmamovic¢ 1994; Pelidija, Isakovi¢ 1994; Pelidija, Isakovi¢ 1994a; Tepié, Isakovi¢ 1994; Tepié, Isakovié
1994a;

2 Pelidija, Isakovi¢ 1996; Pelidija, Isakovi¢ 2000; Pelidija, Isakovi¢ 2000a; Tepié, Isakovié 1996; Tepié,
Isakovié 2000; Tepié, Isakovié¢ 2000a.

22 Nastavni plan i program za jezik i knjizevnost, historiju - povijest za osnovnu $kolu i gimnaziju, Fede-
ralno ministarstvo obrazovanja, nauke, kulture i sporta, Sarajevo 2002.

sporta 2002. godine, kreirani su udzbenici na kojima su u timovima radili gore
navedeni nastavnici i koji su svojom koncepcijom, sadrzajem i tehni¢kim kva-
litetom opravdali ciljeve programa po kojima su kreirani te pokazali izuzetan
napredak vazan za modernizaciju nastave historije.?® Nazalost, ni program ni
udzbenici nisu dobili oéekivanu podrsku obrazovnih vlasti u kantonima sa hr-
vatskom vec¢inom, a uvodenjem Zajednicke jezgre nastavnih planova i progra-
ma koja je imala sasvim drugaciju distribuciju sadrzaja po razredima?*, ovaj je
koncept postao neprihvatljiv i za kantone gdje se nastava izvodi na bosanskom
jeziku, pa se udzbenici nisu dugo koristili i uskoro su dobili svoje preradene
verzije koje su se koristile u narednim godina.®

Angazman nastavnika Odsjeka za historiju u reformiskim procesima moze
se pratiti i kroz saradnju sa misijom OSCE-a i drugim medunarodnim organi-
zacijama koje su intenzivno radile na sprovodenju reformi za nastavu historije.
Tako je Zijad Sehié aktivno u&estvovao u izradi Smjernica za izradu i ocjenu
udzbenika historije u Bosni i Hercegovini koje su postale osnovni dokument u
implementaciji udzbenicke politike. Edin Radusi¢ je bio aktivan u€esnik u Od-
boru za reformu nastave historije koja je djelovala od 2011. do 2014. godine koji
je kreirao osnovu ishoda uc¢enickih postignuéa za dokument Zajednicke jezgre
nastavnih planova i programa za historiju definiranoj na ishodima ucenja.?® U
aprilu 2018. Ministarstvo obrazovanja, nauke i mladih Kantona Sarajevo izdalo
je prirucnik pod naslovom Nastavni materijali za izuCavanje opsade Sarajeva i
zlo¢ina genocida pocinjenog u Bosni i Hercegovini u periodu 1992-1995. godi-
ne u osnovnim i srednjim Skolama u Kantonu Sarajevo. U radu stru¢ne komisiju
koja je radila na izradi i pripremi navedenih materijala u€estvovali su Zijad Se-
hi¢ i Melisa Fori¢ Plasto.?” Kasnije je u procesu izrade predmetnih kurikuluma za
historiju u Kantonu Sarajevo tokom 2019-2021. godine uime Odsjeka za histo-
riju u€estvovala Melisa Fori¢ Plasto.

% Brkljaa, Mesihovi¢, Ba$ali¢ 2003; Kurtovi¢, Mesihovi¢, Hajrulahovi¢ 2003; Radusi¢, Husi¢, Smriko
2003; Sehi¢, Mar¢ié-Matoovié 2003; Forié, Daguda, Zaimovié¢ 2003; Hadimbegovié, Busuladzié, Sija-
rié, Veladzi¢ 2003. Smriko 2003; Sehié, Kuduk-Sorgug& 2003,

2 Sporazum o Zajednickoj jezgri nastavnih planova i programa, SluZzbeni glasnik Bosne i Hercegovine,
br. 24/03.

#Vasilj, Barakovi¢ 2007; Kurtovié, Hajrulahovié¢, 2007; Radusié, Husié, Smriko 2007; Smriko, Husi¢ 2007;
Sehi¢, Kovadevié, Leka 2007; Sehié¢, Marcié¢ Matogevié, Leka 2007,

% Zajednicka jezgra nastavnih planova i programa za historiju definirane na ishodima uéenja. Sluzbeni
glasnik BiH, 3/16.

2 Muminovi¢, Hasici¢, Fori¢ Plasto 2018,

Profesionalna podrSka stru¢nom usavr$avanju nastavnika

Na Odsjeku za historiju nalazilo se sjediste Istorijskog drustva Bosne i Her-
cegovine, kasnije preimenovanog u Drustvo istori¢ara Bosne i Hercegovine (u
daljem tekstu Drustvo istori¢ara BiH) osnhovanog jo$ 1948. godine.® Clanovi
Odsjeka bili su ¢lanovi Drustva i u pravilu imenovani na upravne pozicije unu-
tar drustva tokom njegovog postojanja sve do 1990. godine. Kroz programsko
djelovanje kako je to definirano Pravilima?, a kasnije i Statutom?® Drustvo je
sebi u zadatak stavilo i djelovanje, istraZivanje u oblasti nastave historije i vaspi-
tanje nastavnih kadrova. Time su i ¢lanovi Odsjeka djelujuci kao aktivni ¢lanovi
DrusStva bili direktno involvirani u procese koji se tiCu nastave historije. Da je
navedeni zadatak bio u fokusu rada Drustva istoricara BiH najbolje se moze
pratiti prema izvjeStajima sa skupstina Drustva koji su objavljivani u Godisnjaku
Drustva istori¢ara BiH, nau¢nog ¢asopisa i glasila ovog drustva. S obzirom na
to da su tri Cetvrtine ¢lanstva Cinili nastavnici posebna paznja na ovim okuplja-
njima posvecivana je pitanjima iz nastave i potrebama usavr§avanja nastavnika.
Krajem 1950-tih i po¢etkom 1960-tih godina fokus rasprava bio je usmjeren na
ojacavanje nastavnog kadra prije svega kroz njihovo inicijalno obrazovanje te in-
sistiranje da samo kvalificiran kadar koji je zavrsio studij historije moZze predavati
u Skolama.® Redovno su pripremani izvjestaji o stanju u nastavi historije, nastav-
nim programima, udzbenicima i potrebama nastavnog kadra, a diskusije su se
Cesto fokusirale na nedostajuéi fond nastavnih sati, uskladenost nastavnih pro-
grama i udzbenika za nastavu historije.*? Kroz izvjeStaje Glavnog odbora prezen-
tirane na skup$tinama vidi se predan rad na organizaciji seminara i usavrSavanja
nastavnika kako bi "osvjeZili znanja" te kako bi ih predavaci, uglavnom ¢lanovi
Odsjeka za historiju, upoznali sa najnovijim rezultatima svojih istrazivanja.® Ova-
kva predavanja bila su sastavnim dijelom programa godi$njih skupstina drustva
ali i izvan toga putem podruznica koje je Drustvo imalo u vec¢im centrima Bo-
sne i Hercegovine u saradnji sa Republi¢kim prosvjetno-pedagoskim zavodom.

% Pravila Istoriskog drustva Bosne i Hercegovine 1949, 236-240.

»1bid., 236.

30 Statut Drustva istoricara BiH 1982, 287-296.

311V godi$nja skupstina Istoriskog drustva Bosne i Hercegovine 1954, 317-320; Godi$nja skupstina 1955,
219, 233-248; Rad Istoriskog drustva Bosne i Hercegovine 1958, 323-338; Godidnja skupstina Drustva
istori¢ara BiH 1961, 347-361; Godi$nja skupstina 1963, 393-406. Godisnja skupstina 1966, 328-343.

32 bid.

3 Godisnja skupstina Drustva istoriCara BiH 1961, 349.

Tokom sedamdesetih godina kroz izvjeStaje prate se i pitanja u vezi sa refor-
mom obrazovanja i pozicioniranjem historije kao predmeta u osnovnim i sred-
njim Skolama, gdje predstavnici drustva u¢estvuju na savjetovanjima o nastavi
historije na nivou Jugoslavije.** U ovo vrijeme Drustvo istoriCara ucestvuje u
realizaciji nekoliko zimskih Skola za nastavnike historije kao vid permanentnog
struénog usavrSavanja.®* | u posljednjoj deceniji djelovanja DruStva nastava
historije je na dnevnom redu godisnjih susreta. Problematika koja se razmatra
najviSe se odnosi na fond nastavnih sati ugrozen uvodenjem srednjeg usmje-
renog obrazovanja, reformu i sadrzaje nastavnih programa i kvalitet udzbeni-
ka.*® Kao osnov za rasprave sluze izvjestaji sa savjetovanja o nastavi historije
na nivou Jugoslavije u skladu sa uvodenjem zajednickog jezgra ali i analize i
ankete koje su sprovodili i obradivali ¢lanovi Sekcije za nastavu istorije unutar
drustva.¥” Plediralo se o rasterecenju sadrzaja vojne i politicke historije koja je
dominantna u nastavnim planovima i programima te uvodenju tema iz eko-
nomske, druStvene i kulturne historije, kao i proSirivanjem sadrzaja iz savreme-
ne historije sa aspekta novih doprinosa fakulteta koji Skoluju buduce kadrove
nastavnog profila.® Osjetno se smanjuju vijesti o struénim usavrSavanjima i
seminarima za nastavnike, a Ceste su zalbe na birokratizaciju u obrazovanju
koju putem savjetnika provode prosvjetno-pedagoski zavodi.*® Izvjestaji sa po-
sliednjih skupstina i dalje aktueliziraju pitanje reforme nastavnih programa i
prilagodavanje udZbenickih sadrzaja.*® Sekcija za nastavu je i dalje najaktivnija
naspram ostalih sekcija.” U svim gore navedenim izvjeStajima, od prvog do
posljednjeg publikovanog posebno se isti¢e kontinuirana podrska organizaciji
takmicenja iz historije u okviru djelovanja sekcija "Mladi istori¢ari" i programa
"Mladi i nauka" Sto je jedan dodatan vid doprinosa i podrske nastavi historije.

34 Hurem 1970, 319-325; HadzZirovié¢ 1973, 323-330; HadzZibegovi¢ 1974, 287-294; 1Sek 1979, 333-340;
I18ek 1979a, 340-347

% Hadzirovi¢ 1973, 323-324; HadZibegovi¢ 1974, 288.

% Tepi¢ 1982, 297-301; Brkljaca 1982, 302-307; Brkljaca 1983, 181-183; Brkljaca 19833, 184; ISek 1984,
195-200; 15ek 1985, 161-169; Kac 1986, 193-196.

3718ek 1984, 195-196.

% 15ek 1984, 195-196.

% Brkljac¢a 1983, 181.

40 Pelidija 1987, 179-183; Kac, 1990, 220-223.

4 Pelidija 1987, 179-183; Kac, 1990, 220-223.

Nakon rata 1992-1995. godine, sli¢ni primjeri organizirane podrske stru¢nog
usavrSavanja nastavnika ne mogu se pratiti. Zbog administrativne decentrali-
zacije djelovanje Odsjeka za historiju Filozofskog fakulteta u Sarajevu najveéim
dijelom ostaje vezano za Kanton Sarajevo te na poziv strucnog Aktiva nastav-
nika historije odrzavana su prigodna predavanja kao vid podr§ke nastavnicima,
predavanja su drzali Enver Imamovi¢, lljas HadZibegovié, Zijad Sehié, Husnija
Kamberovi¢, Amila Kasumovi¢, Amir Duranovi¢, Melisa Fori¢ Plasto.*? Poku$aj
sustavnog organiziranja struénog usavrSavanja nastavnika koje je vodilo nad-
lezno Ministarstvo obrazovanja i nauke Kantona Sarajevo u saradnji sa Uni-
verzitetom u Sarajevu 2018. godine nije zazivio. U novim uvjetima u kojima je
Pedagoski zavod Kantona Sarajevo ustupio svoje mjesto Institutu za razvoj
preduniverzitetskog obrazovanja 2022. godine,** navedena institucija preuzi-
ma sve aktivnosti za stru¢no usavrSavanje nastavnika te ne ostvaruje sistemski
kontakt sa Odsjekom za historiju po navedenim pitanjima.

Strucni i druStveni angazman

Kako je ranije i navedeno, kroz Drustvo istoricara BiH Odsjek za historiju
nastojao je kreirati jaku i neraskidivu vezu sa nastavom historije. Na prvim skup-
Stinama Drustva istori¢ara profesor Hamdija Kapidzi¢ se zalagao da ¢lanovi
Odsjeka rezultate svojih istrazivanja ne dijele samo sa nau¢nom vec i sa struc-
nom zajednicom nastavnika tako $to ¢e svoje radove objavljivati i u ¢asopisima
koji se bave nastavom historije, prije svega u Historijskom pregledu ¢asopisu
Saveza istorijskih drustava Jugoslavije koji se tretirao pitanja iz oblasti nastave.*
KapidZi¢ je svoje priloge ranije objavljivao u ¢asopisu Nastava istorije u srednjoj
Skoli*, a nesto kasnije u tom duhu neki od ¢lanova Odsjeka svoje priloge su
objavljivali u Historijskom pregledu® i Nastavi povijesti.*’

“2|zvjestaji o aktivnostima stru¢nog aktiva (Iz privatne arhive).

43 Odluka o osnivanju Javne ustanove Institut za razvoj preduniverzitetskog obrazovanja Kantona Sara-
jevo, Sluzbene novine KS, 37/21.

4 Godisnja skupstina 1961, 356; Godisnja skupstina 1966, 335.

4 Kapidzi¢ 1951, 73-75; Kapidzi¢ 1951a, 209-212.

4 Kovacevi¢ 1954, 46-48; Ekmeci¢ 1954, 64-67; Burdev 1958, 20-28; Burdev 1958a, 216-236; Burdev
1959, 53-59.

47Ekmeci¢ 1975, 239-241; Isakovi¢ 1985, 48-54; Pelidija 1978, 54-57; Perazi¢ 1974, 184-187; Perazi¢ 1976,
22-26; Petrovic¢ 1978, 1-8; Petrovi¢ 1979, 153-161.

U Casopisu NasSa Skola, glasilu Saveza pedagoskih drustava Bosne i Hercego-
vine u periodu od 1950. do 1990. godine objavljeno je nekoliko radova iz oblasti
metodike nastave historije a njihov autor bio je Stanko Perazié.*® Od 1996. go-
dine izdavac¢ Casopisa je postao Savez druStava prosvjetnih radnika. To $to su
se u uredniStvu Casopisa nalazili Ibrahim Tepi¢ i lljas HadZibegovi¢ sigurno je
opredijelilo ¢lanove Odsjeka da svoje manje radove i priloge objavljuju u njemu
nastavljajuéi tradiciju prenoSenja novih rezultata istrazivanja i sa zajednicom na-
stavnika. Svoje krace, a Cesto i prikaze vaznih publikovanih djela objavljuju lljas
HadZibegovic, Ibrahim Tepi¢, Enver Imamovié, Esad Kurtovié i Edin Radusié.*

Na inicijativu Odbora za istorijske nauke ANUBIH i Odsjeka za historiju Fi-
lozofskog fakulteta organiziran je okrugli sto posvecen nastavi historije koji je
okupio ¢lanove Odsjeka ali i nastavnike iz cijele Bosne i Hercegovine s ciljem
razmjene iskustava i aktuelnim temama iz ove oblastu. Skup je rezultirao je ni-
zom struénih radova publikovanim u ¢asopisu Filozofskog fakulteta Radovi br. 2
(2012), u kojima su data videnja o problemima i izazovima za nastavu historije
u Bosni i Hercegovini®® Skup je formulirao i prijedloge za poboljSanje nastave
historije koji su poslati nadleznim ministarstvima u Bosni i Hercegovini.® To
je bio jedini skup koji je nakon rata organiziran od strane naucnih institucija u
Bosni i Hercegovini na temu nastave historije.

Na kraju treba spomenuti i drustveni angazman pojedinih ¢lanova Odsje-
ka (Edin Radusi¢, Melisa Fori¢ Plasto, Emir O. Filipovié, Amir Duranovi¢, Amila
Kasumovi¢, Fahd Kasumovi¢) u cilju podrSke nastavnicima na prostoru cijele
Bosne i Hercegovine koji se ogleda u djelovanju strukovnog udruZenja koje je
registrirano na drzavnom nivou. Udruzenje nastavnika i profesora historije EU-
ROCLIO HIP Bosne i Hercegovine osnovano je 2003. godine sa ciljem da oku-
plja nastavnike historije svih nivoa obrazovanja, muzejske pedagoge, nauc¢ne i
kulturne radnike s ciljem unaprijedenja nastave historije u Bosni i Hercegovini.

8 Perazi¢ 1972, 357-358.

4 Tepic 1996, 17-39; Imamovi¢ 1997; Hadzibegovi¢ 1998, 3-5; HadZibegovic¢ 1998, 25-30; Kurtovic¢ 1998,
131-140; Kurtovi¢ 1999, 131-136. Kurtovi¢ 2000; Kurtovi¢ 2000a; Kurtovi¢ 2000b, 59-69; Kurtovi¢ 2001,
91-94; Kurtovi¢ 2003, 93-103; Radusi¢ 2005; Radusi¢ 2010, 3-5.

50 Radovi FF (Historija, Historija umjetnosti, arheologija) 2012, 109-180. Sehié, Z. 2012, 109-113; Dujko-
vi¢-Blagojevi¢ 2012, 115-121; Marjanovi¢ 2012, 123-128; Besirevi¢ 2012, 129-1371; Isakovi¢ 2012, 133-138;
Kovacevi¢ 2012, 139-149; Sefo 2012, 151-153; Cvijanovié 2012, 155-159; Durakovi¢ 2012, 161-164; Haj-
rulahovié 2012, 165-168; Jusi¢ 2012, 169-171; MuSeta-As¢eri¢ 2012, 173-175.

5 Prijedlozi za podizanje kvaliteta nastave historije u $kolama u Federaciji Bosne i Herecegovine, 2012,
177-180.

U preko dvadeset godina dugom djelovanju ovo udruzenje je sprovelo niz istra-
Zivanja iz oblasti nastave historije, analiza nastavnih planova i programa te udz-
benika te u viSe navrata ponudilo alternativna rjeSenja i modele priru¢nika koji-
ma se modernizira nacin poucavanja historije u osnovnim i srednjim Skolama i
promoviraju humanistiCke i univerzalne vrijednosti, multiperspektivnost i kriticko
misljenje. Posebno su vazni nastavni materijali i priru¢nici koje je ovo udruzenje
izdalo kao rezultat lokalnih, regionalnih i medunarodnih projekata te stru¢no
usavrSavanje nastavnika kroz brojne seminare i konferencije organizirane od
osnivanja do danas.®

Zaklju¢ak

U 75. godina djelovanja Odsjek za historiju Filozofskog fakulteta Univerziteta
usmjeravanjem i realiziranjem naucnih istrazivanja te publikovanjem naucnih
monografija i pojedinaénih radova u znanstvenim ¢asopisima u zemlji i ino-
stranstvu. Clanovi Odsjeka za historiju kroz razli¢ite generacije bili su nosioci
novih ideja koje su sprovodili u djela te su rezultate svojih istrazivanja uvijek
prvo plasirali kroz nastavni proces studentima. Tako su studenti koji su studirali
i koji studiraju historiju uvijek su bili na izvoru znanja ali su stjecali i razvijali vje-
Stine, kompetencije i usvajali vrijednosti koje su im prenosili njihovi nastavnici a
koje bi kasnije mogli primjenjivati i dalje razvijati u nastavni¢kom pozivu kojeg
se prihvatala velika vecina diplomiranih studenata. Veza izmedu nauke i nasta-
ve iako nije posebno naglasavana jasno se vidi kroz angazman ¢lanova Odsjeka
u osmisljavanju studijskih programa, organiziranju inicijalnog obrazovanja na-
stavnika te osigiravanju da i praktiéni metodicki dio bude zastupljen u svim na-
stavnim planovima i programima. Odrzavanje veza sa nastavom i nastavnicima
putem stru¢nih usavrSavanja, seminara, savjetovanja te publikovanjem stru¢nih
radova sa aktuelnim rezultatima svojih istrazivanja bilo je posebno vazno pa
se nastojalo realizirati putem viSe nivoa u saradnji sa pedagoskim zavodima i
u okvirima Drustva istoriGara Bosne i Hercegovine. Mati¢nost Odsjeka potvr-
divala se iznova angaziranjem njegovih nastavnika i saradnika u komisije za

2EUROCLIO 2008; Radusi¢ 2009; EUROCLIO 2014; Radusi¢ 2015; Besti¢ i dr. 2018; Veladzi¢ i dr. 2021;
Fori¢ Plasto, Dujkovi¢ Blagojevi¢ 2023; Sve informacije o projektnim aktivnostima Udruzenja EUROC-
LIO HIP BiH i nastavnim materijalima dostupno putem poveznice https://cliohipbih.ba/materijali-3/
(pristupljeno 20. 9. 2025)

izradu nastavnih programa i ocjene udzbenika ¢ime se aktualnost metodolos-
kih i nau¢nih istrazivanja uvijek reflektirala i u nastavi osnovnih i srednjih Sko-
la. Nazalost, decentralizacija obrazovanja u Bosni i Hercegovini uspostavljena
dejtonskim ustavnim uredenjem oslabila je veze Odsjeka za historiju sa nasta-
vom historije. Klju¢ problema moZe se naéi u usitnjenosti i postojanju paralelnih
nacionalnih sistema, veceg broja univerziteta i studijskih programa historije ali
ponajviSe u nezainteresiranosti institucija i donosioca odluka u oblasti politika
obrazovanja da kljuéne zadatke povjere ustanovi koja ima tradiciju, znanje i
iskustvo. Ono Sto se moZe primijetiti kroz prezentirane primjere u radu Sto je
karakteristi¢no za vrijeme u kojem Odsjek sada djeluje je nepostojanje sistem-
skog rjeSenja da savremeni rezultati historiografskih istrazivanja pronadu put
do nastave historije. Postoje primjeri i poku$aji pojedinaca, njihovog entuzijaz-
ma i individualnog angazmana na pojedina¢nim zadacima ali odsustvo podrs-
ke sistema umanjuje snagu i prostor za ozbiljnije djelovanje. MoZda inspiracija
mogu biti oni nastavnici koji su osnivali Odsjek i koji su imali energiju i snagu da
uspostave vezu izmedu nauke i nastave. Njihova smaga i entuzijazam sigurno
se moze prepoznati u ¢injenici da su mnogi od njih poput Ante Babica, Hamdije
KapidZi¢a, Esada Pasali¢a, Dzevada Juzbasi¢, svoje prve godine profesionalnog
angazmana proveli kao profesori u gimnazijama te su na taj nacin imali sen-
zibilitet svoja iskustva iz nastave dalje razvijati u nastavnom procesu visokog
obrazovanja i odrzavati aktivnu vezu sa nastavom djelujuci kroz razli¢ite oblike
vezanosti za nastavu historije na nizim nivoima obrazovanja. Na nama ostaje da
tu vezu izmedu nauke i nastave probamo dalje odrzavati.

> 491«



MELISA FORIC PLASTO

Summary
The Contribution of the Department of History of the
Faculty of Philosophy - University of Sarajevo to
History Teaching in Bosnia and Herzegovina (1950-2025)

In its 75 years of work, the Department of History of the Faculty of Phi-
losophy University of Sarajevo has achieved numerous results, most notably
in the field of historiography, by directing and implementing scientific rese-
arch and publishing scientific monographs and individual papers in scientific
journals in the country and abroad. Members of the Department of History
throughout different generations have been the bearers of new ideas that they
implemented into action, and have always first presented the results of their
research to students through the teaching process. Thus, students who have
studied and are studying history have always been at the source of knowledge,
but also developed skills, competencies and values that were passed on to
them by their teachers, which they could later apply and further develop in the
teaching profession, which was accepted by the vast majority of graduates.
The connection between science and teaching, although not particularly emp-
hasized, is clearly visible through the engagement of members of the Depar-
tment in designing study programs, organizing initial teacher’s education, and
ensuring that the practical methodological part is represented in all teaching
programs. Maintaining ties with teaching and teachers through professional
development, seminars, consultations and publishing professional papers with
current research results was particularly important, so efforts were made to
implement this at multiple levels in cooperation with pedagogical institutes and
within the framework of the Society of Historians of Bosnia and Herzegovina.
The Department’s core identity was reaffirmed by the involvement of its teac-
hers and associates in committees for the development of curricula and textbo-
ok evaluations, which always reflected the relevance of methodological and
scientific research in primary and secondary school teaching. Unfortunately,
the decentralization of education in Bosnia and Herzegovina established by
the Dayton constitutional order weakened the ties of the Department of History
with history teaching. The key to the problem can be found in the fragmenta-
tion and existence of parallel national systems, a large number of universities
and history study programs, but most of all in the lack of interest of institutions

and decision-makers in the field of educational policy to entrust key tasks to
an institution with tradition, knowledge and experience. What can be noticed
through the presented examples in the work, which is characteristic of the time
in which the Department is currently operating, is the lack of a systemic solu-
tion for the modern results of historiographical research to find their way into
the teaching of history. There are examples and attempts by individuals, their
enthusiasm and individual engagement in individual tasks, but the absence
of support from the system reduces the strength and space for more serious
action. Perhaps the inspiration can be those teachers who founded the Depar-
tment and who had the energy and strength to establish a connection between
science and teaching. Their strength and enthusiasm can certainly be recogni-
zed in the fact that many of them, such as Anto Babi¢, Hamdija KapidZzi¢, Esad
PaSali¢, DZzevad Juzba$ié, spent their first years of professional engagement as
professors in gymnasiums and thus had the sensibility to further develop their
teaching experiences in the teaching process of higher education and maintain
an active connection with teaching by acting through various. It remains for us
to try to maintain this mission.

